
JESUS JÁBMEMIJ 
DUOBBMIDUVVÁ 

Jesus, návti dådnå dábálasj vierredahkken 
jábmemij duobbmiduvvi. 
Dåssju 30 jage vuoras ja jábmemav iejvvitjit 
– dådnå gájkka iellijt, sjivnnjádusájt ähttsám,
 guhti ädnát, guojmijdat ja divnamánájt oatsodi.

Oalle jubmel ja oalle almasj;
 gijtov guorrasimes dáhpáduvvamijda 
 – mijá ja gájkaj diehti. 
Åhpada mijáv jábmemav dåhkkidittjat,
adjáj mijá lagámusáj jámedijn,
ja gå ietja lep jámátjit. 



JESUS RUOSSAV OADTJU

Jesus, dájna ruossajn 
guottijga dujsta oalge gájkka almatjij låssis 
dättojt. 
Guoddi mijás suttojdimme, rasjesvuodama. 
Guoddi hiedema ja baluma. 
Juhte mijáv iehttsi. 

Åhpada mijáv iehtjama ruossav dåhkkidittjat

 – iellema buktám noadev, gássjelisvuodajt ja 
gierddamijt.
 Aktidip iehtjama ruossav duv ruossajn. 
Dahkap davva nievret buvte, valla gieres-
vuodajn.



JESUS VUOSTASJ 
BÁLE RAVGGÁ

Ruossa lij låssåt, jårråli ja ravggi,
jámátjit vájbbam. 
Dådnå, guhti le viekses Jubmel, 
dådnå ravggi, ja midja vuojnnep dådnå le ieht-
jama lágásj almasj. 

Jus i lulu ravggam, lulujma gus de duosstam 
lunnanit dårvov åhtsåt? 
Jur duv fámodisvuodan de duvva iehtjama 
vielljan dåbddåp.
Divras lij dunji gieresvuodat midjij vuosedit. 

Jesus Kristus, suttodis, fámodisvuodanit gájo 
mijáv ravggamis.



JESUS IEDNES IEJVVI

Duobbmiduvvam le jámátjit. 
Lávkke lávkes 
guoddá jábmemräjdos, ruossav. 
Suoren ieddnes tjuodtju. 
Gaskaniska le ájmodis gierddam, ájmodis 
gieresvuohta.

Fámodisvuodanit bája njuorra ädnát duvva 
jaskadit.
Gieresvuodanis ij báktjasijs gájda.

Åhpada mijáv, gå Maria,
iejvvitjit Jesusa gierddamav
 ja guojmijimme gierddamav váni gájdak.



KYRENEAK SIMON 
JESUSAV VIEHKET 
RUOSSAV
GUOTTÁTJIT

Ålmåj bådij ednamijs – 
dakkár stuoves ja vuollegis, 
gevva agev låssådijn bargadahttep.
 Simon, árvvedi gus, gevva viehkedi? 
Dádjadi gus dahkamuhát stuorrudagáv?
 Diehti gus Lånestiddjev viehkedi ruossav 
guottátjit –
ájmov gáddjo ruossav? 

Gijtov, Jubmel, midjij luohtedimes,
mijáv gåhttjomis sahte almatjin 
siegenit säbrrálakkoj bargatjit ájmov gájotjit.

 



VERONIKA JESUSIJ 
BIVÁSLIJNEV LAGÁT

Varra, bivvasa, tjålggå ja tjårmå dujsta muodojt 
biejssti, Jesus. 
Veronika gierddamat ja mårågis gáhttárijt vuojnná. 
Ij vieleda almatjij ájádusájt, 
ájnat nårddå lusásit doajvo dujsta luluj báktjasijt 
linedit.

Duosstap gus midja ármestit? 
Dåbddåp gus duvva vuorddemin gierdden, guhti 
báktjasijnes ij guojte jali ga tjáppo? 

Råhkålip muodojdat iehtjádijn vuojnne gieresvuoda 
tjielgas tjalmijt,
 vaj midja Veronika láhkáj mujtut vájmonimme 
bisodip. 



JESUS NUPPÁDIS 
RAVGGÁ

Hájn vil sujbo ja báktjana. Vaden ravga. 
Ravgadijn sjatta mijá lágásj ravggen bálggán.
Ihkeven låssådit tjuodtjána värov ållitjit.

Oajvve, nuppádis ravgadijn mujttádahtá ep 
galga vällot báhtset, 
ihka man låssådit hessup.

Agev mijáv tjuottjeda, gå iehtjama ja noadema 
duv giedajda guodep. 



JESUS JASKAT 
JERUSALEMA 
NISSUNIJT

Rahtebällán tjuodtju nissuna tjiero gierddamat 
diehti.

Valla oatsodattijn sijáv, de usjuda vuorbedis-
vuodajt,
majda sidja,  ja sijá máná boahttuji.Na, tjierrut 
vigedis värov. Valla tjierrut oajttev; tjierrut ålles 
ájmo bahudagájt. 

Råhkålip sáŋardiddje vájmo gadnjalijt, oalle 
árme duodastiddjijt.

 Ja de råhkålip gievrrudagáv jårgijdittjat bahás. 



JESUS GOALMÁDIS 
RAVGGÁ

Ållu vájbbam ruossa dätto vuolláj ravga. 
Maŋemus fámojnit tjuodtjána bargostit gergat-
jit. 
Gålmmi ruossa vuolen jårråli, gålmmi tjuodtjáni.

Jesus Kristus, mijás i gájbbeda ep gudik goas-
sak dela, ájnat agev, dujna, vaden tjuodtjánip.  

Hägga hálijt, valla rumáj le rassje.
Råhkålip duvva vattátjit midjij gievrrudagáv 
iehtjama ruossav siegenit guottátjit.



JESUSAV RIHTSUDI

Jåvsådam le Golgataj. 
Gáhttára dujsta biktasijt gajkku gájkaj åvdån. 
Háve dujsta vaden varddegåhti. Luojte dajda 
ándagis!

Rihtsoduvvat, nuoladuvvat, le luojvojdat 
vuornádimes ienep. Dahta bahot mijáv, 
sisŋemus hekkama. Galli dal ep bahoda ieht-
jádij árvov. Almatjav duolmodijn ja vajálduhte-
dijn nuppe buorev. Luojte midjij ándagis! 

Akti vil adjáj midja gájkav biesstep – rubmahin, 
vájmon, mielan. 
Viehkeda mijáv dádjadittjat dalloj sjaddap duv 
lágátjin.
Väjttagårnne dåssju ednamij gahtjadijn ja 
jámedijn de máhttá sjaddagoahtet.



JESUS RUOSSAJ 
NÁVLLIDUVVÁ

Gáhttára duvva ednamij nårddåli. Dujsta 
giedajt ja juolgijt rájggi ja ruossaj návlliji. 

De gis tsieggiji. Duv bágo dal duohtan 
sjaddi: – Ednamis badjánattijn de váldáv 
divna allasim. Oajvve Jesus Kristus, dán ålov 
máksi gieresvuodastit midjij! Buojkoda midjij 
gieresvuodat stuorrudagáv.

 



JESUS DØR PÅ KORSET

Dådnå le ruossaj návlliduvvam.
 Maŋemus bágojat baktu mijáv guovladahtá ájlis 
vájmmusit. 

– Áhttje, luojte ándagis, 
e diede, majt dahki. 
– Ajtu dunji javlaj: Uddni le siegenim paradijsan. 
– Nissun, dála bárnnát. Dála äddnát. 
– Jubmelam, Jubmelam, manen le muvva 
guodám? 
– Gåjkåv. 
– Ållåsin le.
 – Áhttje, giedajdisát hekkam luojtáv. 

Gierdadijnema diehtep tjabu sjävnnjadamos 
sjävnnjadij, tjiegŋalamos tjiegŋalij, 
le dådnå, ruossaj návlliduvvam, åvdemusán vájal-
dam. 



JESUSAV RUOSSAS 
LUOJTTI JA IEDNES 
ASSKÁJ BIEDJI

Jesusa gierddam le nåhkåm. Jábmám. Ruossas 
luojtti ja äddnásis bukti. 

Maria anet suvva giedajn. Mariaj libá dåssju 
gieresvuohta ja bávtjas máhttsam. 
Dádjadik huoman vájbi jáhkká Jubmelav åskel-
diddjen, suv rijkav mieredissan.

Agev jábmemav iejvvip. 
Diehtep ietja lep jámátjit. 
Oajvve, åro tjuovggan dán sjävnnjadin.

 

 

 



JESUSAV HÁVDDÁDI 

Gájkka le ållåsin.
 Jesusa rubmahav lijnnáj gurppiji 
ja hávddáj biedji. 
Gállov jållerdi boadáldagáv buodotjit. 

Dådnå le hávden, ájnat jábmem le duvva adna-
lik. 
Gástan lep siegenit hávddáduvvam, vaj dujna 
älláp.

Danen ep vája mahkas doajvodissan. Oajvve 
Jesus Kristus, nággi jábmemat vájmmusimme 
vaj ieme iellemis jábmep ja ådåsis duv tjuodt-
jánimen riegádip.


